
ՀԻՄՆԱՎՈՐՈՒՄ
«Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու, Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին»                                       ՀՀ կառավարության որոշման նախագծի

1. Կարգավորման ենթակա ոլորտի կամ խնդրի սահմանումը
Սույն նախագծի նպատակը՝ ՀՀ կառավարության 2022 թվականի ապրիլի 15-ի N520-Լ որոշման (այսուհետ՝ Որոշում) 2-րդ կետի հանձնարարականի ապահովումն է, այն է՝ բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի (այսուհետ՝ Ծրագիր) իրականացման կարգի հաստատումն է։
2 . Առկա իրավիճակը
Որոշմամբ հաստատվել է Ծրագիրը, որով նախատեսվում է ամբողջապես կամ մասնակի սուբսիդավորել բնակարանի (բնակելի տան) էներգաարդյունավետ վերանորոգման համար ներգրավված վարկային միջոցների տոկոսադրույքները: 
Որոշման 2-րդ կետով հանձնարարվել է ՀՀ քաղաքաշինության կոմիտեին՝ Հայաստանի Հանրապետության կենտրոնական բանկին առաջարկել համատեղ մշակել Ծրագրի իրականացման կարգ (այսուհետ՝ Կարգ):
Կարգի մշակման նպատակով 2022 թվականի ապրիլի 21-ին ՀՀ քաղաքաշինության կոմիտեի կողմից՝ ՀՀ կենտրոնական բանկի աջակցությամբ, կազմակերպվել է քննարկում ՀՀ քաղաքաշինության կոմիտեի, ՀՀ կենտրոնական բանկի, ՀՀ տարածքային կառավարման և ենթակառուցվածքների, ՀՀ ֆինանսների, ՀՀ աշխատանքի և սոցիալական հարցերի նախարարությունների, ՄԱԶԾ հայաստանյան գրասենյակի, Հայաստանի վերականգնվող էներգետիկայի և էներգախնայողության հիմնադրամի, «Ազգային Հիփոթեքային Ընկերություն» ՎՎ կազմակերպության, երեք տասնակից ավելի առևտրային բանկերի և վարկային վարկային կազմակերպությունների ներկայացուցիչների մասնակցությամբ:


Դրանից հետո՝ 2022 թվականի մայիսի 2-ին, ՀՀ քաղաքաշինության կոմիտեում կազմակերպվել է Կարգի նախնական տարբերակի քննարկում՝ ՀՀ փոխվարչապետ Համբարձում Մաթոսյանի գրասենյակի, ՀՀ կենտրոնական բանկի, ՀՀ տարածքային կառավարման և ենթակառուցվածքների, ՀՀ ֆինանսների նախարարությունների, Հայաստանի վերականգնվող էներգետիկայի և էներգախնայողության հիմնադրամի, «Ազգային Հիփոթեքային Ընկերություն» ՎՎ կազմակերպության ներկայացուցիչների մասնակցությամբ, որի հիման վրա Կարգը լրամշակվել է:
Նախագծի մշակման ժամանակ հաշվի են առնվել նաև ՀՀ քննչական կոմիտեի կողմից ստացված առաջարկները:
[bookmark: _GoBack]Կարգով սահմանվում են բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի (այսուհետ՝ Ծրագիր) շահառուներին ներկայացվող պահանջները, Ծրագրի իմաստով էներգաարդյունավետության չափանիշները, Ծրագրի շրջանակներում վերանորոգման վարկերի ծախսային ուղղությունները, վարկերի տոկոսադրույքների սուբսիդավորման ընթացակարգը, Ծրագրի շրջանակներում տրամադրվող աջակցության դադարեցման հիմքերը և աջակցության դադարեցման պահի դրությամբ արդեն ցուցաբերված աջակցության գումարի տնօրինման կարգը, Ծրագրի մշտադիտարկմանը, առևտրային բանկերի և վարկային կազմակերպությունների (այսուհետ՝ Ֆինանսական կառույցներ) կողմից ՀՀ տարածքային կառավարման և ենթակառուցվածքների նախարարություն (այսուհետ՝ Նախարարություն) ներկայացվող և Նախարարության կողմից հրապարակվող հաշվետվություններին վերաբերվող պահանջները։
Միաժամանակ, ՀՀ կետնրոնական բանկի առաջարկությամբ լրացում և փոփոխություն է առաջարկվում Որոշման մեջ: Մասնավորապես.
· կատարվող լրացմամբ առաջարկվում է Ծրագրի իմաստով վարկ դիտարկել ինչպես վերանորոգման վարկն, այնպես էլ ֆակտորինգը, հաշվի առնելով, որ մասնավորապես շինանյութերի, սարքավորումների, համակարգերի ձեռքբերման մասով կիրառելի է ֆակտորինգը,
· Ծրագրի 7-րդ կետի 1-ին ենթակետում վարկի սահմանաչափի մասով հանել 1քմ.-ի արժեքի մասով նշումը և թողնել միայն վարկի առավելագույն գումարը, հիմք ընդունելով Ֆինանսական կառուցույների կողմից ներկայացված դիտարկումներն այդ դրույթի գործնական կիրառության տեսանկյան վերաբերյալ: Մասնավորապես, հսկողական մեխանիզմների, լրացուցիչ չափագրական նյութերի (որը պահանջում է լրացուցիչ ֆինանսական միջոցներ) անհրաժեշտության տեսանկյունից: Հաշվի է առնվել նաև այն հանգամանքը, որ հնարավոր է փոքր մակերեսով բնակարանում իրականացվեն ավելի ծախսատար աշխատանքներ (ջեռուցման համակարգ, արևային պանել և այլն) և հակառակը՝ մեծ մակերեսով բնակարանի դեպքում իրականացվեն ավելի փոքր ծավալի աշխատանքներ (օրինակ՝ միայն ներքին հարդարման և դռների, լուսամուտների փոխարինման)՝ ելնելով վերանորոգման կարիքներից և ֆինանսական կառույցի կողմից հաստատվող վարկի չափից: Օրինակ, մի դեպքում կարող է վարկի սահմանաչափը կազմել 4.5 մլն դրամ և                1քմ.-ին բաժին ընկնող ծախսը կազմի 60.0 հազ. դրամ (70.0 հազ. դրամից պակաս), կամ կազմի 80 հազ. դրամ, ինչի պարագայում նշված բնակելի տան վերանորոգումը դուրս կմնա Ծրագրից:
3. Կարգավորման նպատակները, ակնկալվող արդյունքը
Նախագծի նպատակը՝ Ծրագրի անխոչընդոտ իրականացման նպատակով դրա իրականացման կարգի հաստատումն է։
4. Իրավական ակտի նախագիծը մշակող պատասխանատու մարմինը, ինչպես նաև, անհրաժեշտության դեպքում, նախաձեռնողի, հեղինակների և մշակմանը մասնակցող անձանց մասին տեղեկություններ
Նախագիծը մշակվել է ՀՀ քաղաքաշինության կոմիտեի և ՀՀ կենտրոնական բանկի կողմից:
5. Իրավական ակտի՝ նորմատիվ բնույթի հիմնավորվածությունը
-----
6. Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Բուն նախագծի ընդունման դեպքում ՀՀ պետական բյուջեի ծախսերում նախատեսվում են նվազումներ (մեկ շահառուի մասով հաշվարկները կցվում են), որոնց չափը հնարավոր կլինի հստակեցնել՝ Ծրագրին մասնակցելու համար դիմողների քանակից ելնելով:
Միաժամանակ, Ծրագրի շնորհիվ տնտեսության և ապրանքաշրջանառության մեջ որոշակի ակտիվության շնորհիվ կապահովվեն նաև լրացուցիչ մուտքեր՝ գործարքներից, աշխատավարձերից հարկերի, տուրքերի ձևով:
7. Իրավական ակտի նախագծի մշակման համար հիմք դարձած ֆինանսական, տնտեսական հաշվարկները, վիճակագրական տվյալները, սոցիալական հարցման, հետազոտությունների, վերլուծությունների կամ դիտարկման արդյունքները, ինչպես նաև իրավական ակտի նախագծի ընդունումը հիմնավորող այլ տվյալներ
Նախագծի մշակման համար հիմք են հանդիսացել ՀՀ կենտրոնական բանկի կողմից կատարված հաշվարկները, վերը նշված քննարկումների արդյունքները: 
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Ազգային ժողովի 2021 թվականի օգոստոսի 26-ի NԱԺՈ-002-Ն որոշմամբ հավանության արժանացած ՀՀ կառավարության հնգամյա ծրագրի «2.2 Կայուն զարգացում և կանաչ տնտեսություն» և «3.4 Էներգետիկա» բաժիններով և ՀՀ կառավարության 2022 թվականի մարտի 24-ի N398-Լ որոշմամբ հավանության արժանացած՝ Էներգախնայողության և վերականգնվող էներգետիկայի 2022-2030 թվականների ծրագրով,  ՀՀ կառավարության 2021 թվականի ապրիլի 8-ի N531-Լ որոշմամբ հաստատված՝ քաղաքաշինության բնագավառի զարգացման ռազմավարական ծրագրով ամրագրված թիրախներ:
 



